
ABSTRAK
Kajian ini adalah untuk mengetahui apakah persepsi Inspektor Kesihatan Kawalan
Mutu Air terhadap rekabentuk Kursus Kajian Kebersihan Sistem Bekalan Air yang
dijalankan setiap tahun oleh Unit Kawalan Mutu Air Minum, Cawangan Kesihatan
Alam Sekeliling, Bahagian Perkhidmatan Kejuruteraan, Kementerian Kesihatan
Malaysia. Kajian juga bertujuan untuk mengetahui bagaimana rekabentuk kursus
ini boleh mempengaruhi prestasi kerja Inspektor Kesihatan menjalankan kajian

kebersihan sistem bekalan air.

Kajian yang berbentuk deskriptif eksploratori ini telah menggunakan borang soal
selidik sebagai alat kajian yang diedarkan kepada 78 orang Inspektor Kesthatan
yang telah menghadiri kursus ini. Borang soal selidik yang digunakan
mengandungi 4 bahagian iaitu bahagian latarbelakang responden, bahagian
rekebentuk kursus, bahagian aspek prestasi dan bahagian soalan terbuka. Selepas
tempoh 4 minggu diberikan borang soal sclidik, sebanyak 49 orang responden
memulangkan semula borang berkenaan. Kadar respon yang efektif ialah 62.8%.
Semua data yang diperolehi dianalisis menggunakan analisa deskriptif dan
pengujian perkaitan prestasi dengan rekabentuk kursus menggunakan analisa

regresi.

Kajian ini mendapati Inspektor Kesihatan Kawalan Mutu Air Minum adalah terdiri
daripada mereka yang berpengalaman di dalam perkhidmatan dan menjalankan
kajian kebersihan. Mereka mempunyai persepsi bahawa tempoh, tempat dan kaedah
yang digunakan di dalam kursus ini adalah sesuai dan menepati kehendak mereka
kecuali bagi faktor kandungan kursus dan kemahiran fasilitator yang
mengendalikan kursus. Daripada persamaan hasil daripada analisa regresi didapati
rekabentuk kursus sedikit sebanyak dapat mempengaruhi prestasi Inspektor
Kesihatan dalam menjalankan kajian kebersihan sistem bekalan air.
Walaubagaimanapun model yang digunakan tidak signifikan pada paras keyakinan
95% kerana terdapat banyak lagi faktor-faktor (pembolehubah tidak bersandar)
yang mempengaruhi prestast Inspektor Kesihatan bagi menjalankan kajian

kebersihan.

ABSTRACT

This research aims to enquire the perception of the Water Quality Health Control
Inspector towards the course design executed annually by the Water Quality
Control Unit; mainly on the sanitary survey of water supply system. In addition,
this course design also aims to discover the influence over the job scope
performance of the Health Inspector, whilst covering the research relating to the

hygiene of the water supply system.

The research tool employed for this descriptive exploration is in the form of
questionnaires. These questionnaires are issued to 78 Health Inspectors who
attended the related course, specifically associating to Water Supply System
Control. This research tool highlights four major areas of research. There are the
respondents’ backgrounds, the course design, the targeted performance aspect and
the open-ended questions. These questionnaires are then re-collected after four
weeks from 49 active respondents. The percentage of effective response calculates
to a 62.8% figure. These datas are then analysed through descriptive analysis,
whereby the evaluation relating to performance and course design are analysed

through regression analysis method.

The research, has surfaced that the Health Inspector participating, stood as
experienced specialist in water hygiene rescarch. These inspectors stated that the
duration, venue and method employed are at of satisfactory convenience. On the
contrary, minor inconvenience forwarded by them are subjected to facilitators’
expertise and course contents. Nevertheless, similarities obtained from regression
analysis portrays that the course design pays an amount of influence over the Health
Inspector performances. However, the model used as a yardstick is not at par to
95% possibilities. This is due to fact that interference of interchangable factors
could highly influenced the Health Inspectors’ performance whilst running the

sanitary survey.

BAB 1

PENDAHULUAN

Selar1 dengan peredaran zaman masa kini yang lebih mencabar dan agresif, setiap
organisasi perlu bersiap-sedia untuk menghadapi apa jua bentuk dan kehendak era
pada masa tersebut. Ini bagi mengekalkan entitinya sebagai sebuah organisasi yang
mempunyai daya saing dan mampu berfungsi mengikut matlamat dan objektifnya
selar1 dengan kehendak pelanggan. Untuk sesebuah organisasi itu berubah, strategi
untuk menghadapinya perlu dibangunkan. Salah satu strategi yang penting ialah
pembangunan sumber manusianya. Sumber manusianya perlu dilengkapi dengan
setiap pengetahuan dan kemahiran untuk melaksanakan tugas dengan lebih efisyen
dan efektif dan ini akan mempengaruhi produktiviti setiap pekerja. Program
pembangunan sumber manusia penting kerana ia akan mempengaruhi sikap yang
berkaitan dengan kerja staf dan ini sudah tentunya akan memberi kesan yang ketara

kepada organisasi tersebut.

Salah satu faktor yang mempengaruhi produktiviti pekerja ialah keupayaan dan
motivasi pekerja untuk bekerja. Nadler ada menyatakan bahawa pembangunan
sumber manusia bermakna “ those learning experiences which are organized for a
specified time and designed to bring about the possibility of behavioral change”.
Walaupun latihan mempu mengubah perubahan sikap atau gelagat terhadap tugas
yang dijalankan, ia patut diperkukuhkan oleh “penguatkuasaan™ (reinforcement)

daripada pihak organisasi bagi menghasilkan kesan yang lebih positif daripada

